
АДАМ МІЦКЕВІЧ: СТАМБУЛЬСКІ ПЕРЫЯД. 
СУЧАСНАЯ АЦЭНКА

Уладзімір Зуеў, старэйшы выкладчык 
Баранавіцкі дзяржаўны універсітэт, 
г. Баранавічы, Республіка Беларусь 

Ыеллзк. ес(а>.9таіІ. сот

У рабоце разглядваецца стамбульскі этап жыцця Адама 
Міцкевіча (24.12.1798 -  26.11.1855) -  славянскага польскамоўнага 
наэта, ураджэнца Беларусі, заснавальніка польскай рамантычнай паэзіі.

Вымушаная эміграцыя паэта ў маі 1828 года ў Заходнюю Еўропу 
пе толькі стала жыццёвым выпрабаваннем, але і адкрыла ў Міцкевіча 
іювыя якасці. Ён праявіў сябе як грамадскі дзеяч, як аўтарытэтны 
лідэр мігрантаў з тэрыторыі Рэчы Паспалітай, якая была акупаваная 
Расійская імперыяй пасля трох падзелаў, як дыпламат, які мог 
дамаўляцца з супярэчлівымі дзяржаўнымі чыноўнікамі як ў 
еўрапейскіх дзяржавах, так і на Бліжнім Усходзе. Шматлікія 
даследванні біяграфіі паэта супярэчліва адносяцца да апошняга этапа 
жыцця паэта ў Стамбуле (Канстанцінопале), дзе ён апынуўся ў часы 
руска-турэцкай вайны. Маючы падтрымку польскіх эмігрантаў і 
дзяржаўных чыноўнікаў заходнееўрапейскіх дзяржаў, ён працаваў на 
ідэю стварэння ваеннага падраздзялення, якое на ваенным тэатры 
дзеянняў адстойвала б мэты вяртання незалежнасці літоўска- 
беларуска-польскай Рэчы Паспалітай. Гэта ідэя знайшла сваю 
падтрымку і ў Турцыі. Але поўнасцю завершыць свае пачынанне Адам 
Міцкевіч не паспеў. 26 лістапада 1855 года ён памірае. Існуе некалькі 
версій прычын яго смерці -  ад інфекцыйнага захворвання да 
атручвання.

Значэнне стамбульскага (канстанцінопальскага) этапа жыцця 
Адама Міцкевіча можна разглядваць перш за ўсё як паказчык 
аўтарытэта гэтага чалавека. I таму невыпадкова ў Стамбупе працуе 
музей паэта, які падтрымліваецца з дзяржаўнага бюджэта. Гэты музей 
на вуліцы Таііі Васіега 8к. №10 у раёне Веуо§1ід пакуль малавядомы, 
але ён можа і павінен стаць важным турысцкім аб’ектам.

Адам Міцкевіч -  вялікі сын беларускай зямлі. Ён нарадзіўся на 
хутары Завоссе, што ў 15 км на поўнач ад сучаснага горада 
Баранавічы, а на той момант -  на тэрыторыі Расійскай імперыі. Сам 
сябя ён называў ліцвінам, а родную зямлю, былое Вялікае княства 
Літоўскае, услаўляў у сваіх паэтычных творах. Так, з прычыны сваёй

адукацыі ўсе свае творы ён пісаў на польскай мове — дзяржаўнай мове 
Рэчы Паспалітай Абодвух Народаў, якая была падзелена ў канцы 18 
стагодцзя паміж Расійская, Прускай і Аўстра-Венгерская імперыямі.

Яго сэрца спынілася, аднак, на тэрыторыі Асманскай імперыі, ў 
Канстанцінопале, сучасным Стамбуле. Міцкевіч нешмат часу не 
дажыў да свайго 57-годдзя.

Што прывяло Міцкевіча ў Стамбул? Здавалася бы, што жывучы 
ў Парыжы, дзе ён атрымаў цікавую работу ў Каледж-дэ-Франс, можна 
было б поўнасцю прысвяціць сябе творчасці.

11 верасня 1855 года ў восьмым часу вечара Адам Міцкевіч 
разам з Генрыхам Служальскім і князем Уладзіславам Чартарыйскім 
выехалі з Паріжа, з Ліёнскага вакзала. У Марселі яны селі на карабель 
«Табор», які даставіў іх у Канстанцінопаль (Стамбул).

Паэт з прыехаў сюды зусім не для паэзіі. За год да гэтага 
пачалася руска-турэцкая вайна, і менавіта ў Турцыі пачаў 
фарміравацца польскі легіён для барацьбы за адраджэнне Рэчы 
Паспалітай і для вызвалення яе ад ціску Расійскай імперыі. Галоўную 
ролю ў стварэнні гэтага легіёна меў менавіта Міцкевіч, на той момант 
не толькі паэт, але і публіцыст, грамадскі і палітычны дзеяч.

Але пражыўшы у Стамбуле літаральна некалькі дзён і 
атрымаўшы задавальненне ад стану і баявога духа польскаго легіёна, 
Міцкевіч раптоўна памірае. Згодна «афіцыйнай» версіі, ад халеры, але, 
як гавораць відавочцы, ніводны з трох дактароў, якія пазней агладялі 
цела паэта, не заўважылі традыцыйнага халернага пацямнення твару 
пасля смерці. Неафіцыйная версія — атручванне [1].

Расійскій след -  не адзіны сярод версій нечаканай смерці 
здаровага і адносна не старога чалавека, генія культуры народаў 
Усходняй Еўропы.

Для разумення ролі Адама Міцкевіча ў міжнароднай палітыцы 
таго часу неабходна болып падрабязна разгледзідь яго паходжанне і 
жыццё ў Парыжы.

Ён нарадзіўся ў сям’і адваката, збяднеўшага шляхціча-ліцвіна. 
Маць яго паходзіла з прыняўшых хрысціянства сям’і франкістаў 
Маеўскіх. Франкісты -  гэта полухрысціянская містычная секта, 
заснаваная сярод польскіх яўрэяў Якавым Франкам і існаваўшая з 
сярэдзіны XVIII ст. да пачатку XIX ст. Некаторыя гісторыці мяркуюць, 
што і жонка Міцкевіча, Цэліна Шыманоўская, была праўнучкай аднаго 
з франкісцскіх лідэраў Шлома бэн Элішы Шора з украінскага Рагаціна.

Адданы патрыёт і змагар за вызваленне свайго народа, Міцкевіч,

аднак, не падзяляў нацыяналістычных забабонаў, якія існавалі ў 
асяроддзі польская інтэлігенцыі, ён выступаў супраць антысемітызма і 
выказваў сімпатыі да яўрэяў і у мастацкай творчасці, і ў грамадская 
дзейнасці.

Міцкевіч быў перакананы, што саюз палякаў і яўрэяў Полыпчы 
прывядзе да духоўнага і матэрыяльнага адраджэння краіны (як некалі 
саюз Полыпы і Літвы прывёў да палітычнай велічы Речы Паспалітой), 
нягледзячы на адрозненні двух народаў. Ён энергічна выказваўся ў 
абарону яўрэяў у сваіх лекцыях у Каледж-дэ-Франс у Парыжы (1840- 
44) [2].

Міцкевіч падзяляў ідэі польскага філосафа-містыка Анджэя 
Тавяньскага, які быў, як і Міцкевіч, выразнікам ідэй польскага 
мессіанізма. Згодна з Тавяньскім, яўрэйскі, польскі і французскі 
народы складаюць трыадзіны Ізраіль якому наканавана выратаваць 
чалавецтва [3]. Гэтыя погляды знайпші сваё адлюстраванне ў 
напісаным біблей скім стылем сачыненні Міцкевіча «Кнігі польскага 
народа і польскага пілігрымства» (1832), у якім праводзілася паралель 
паміж вяртаннем яўрэяў з паланення вавілонскага і заканчэннем 
пакутніцтва Полыпчы. Адам Міцкевіч у гэтым творы пакуты Хрыста 
асацыірваў з гістарычным развіццём Полыпчы, а пакуты польскага 
народа сталі сваеасаблівай ахвярай Хрыста. Цела пахаванай Полыпы 
павінна ўваскрэснуць [4].

Перакананы ў тым, што Полыне давядзецца вызваліць 
еўрапейскія народы, а таксама вырашыць яўрэйскае пытанне, Міцкевіч 
прапанаваў у часы Крымскай вайны (1853-56) арганізаваць яўрэйскі 
легіён ддя барацьбы з Расіяй, падобны на ўжо існуючы Польскі полк 
генерала Замойскага і Казачы полк пад камандаваннем Садык-Пашы. 3 
гэтым планам Міцкевіч зврянуўся да яўрэяў праз свайго памочніка 
Армана Леві (доктара французскай арміі, нашчадка крэшчаных яўрэяў, 
які зацікавіўся ў 1824-31 гг. іудаізмам пад уплывам Міцкевіча).

I Міцкевіч, і Леві, верагодна, меркавалі, што фарміраванне 
яўрэйскага легіёна -  першый крок да адрадасэння яўрэйскага народа 
[5].

Будучы пасланцамі ўплывовай польскай эмігранцкай 
арганізацыі «Ноіеі ЬатЬегІ:» (ад назвы рэзыдэнцыі, у якой развярнуў 
сваю дзейнасць князь Адам Чартарыйскі), Міцкевіч і Леві мелі 
магчымасць размаўляць з вышэйшымі чыноўнікамі Асманская імперыі.

Хутка Міцкевіч і Леві атрымоўваюць пісьмовы дазвол на 
вярбоўку людзей у легіён.

Турэцкія ўлады ж разглядалі ідэю легіёна як магчымасць 
сабраць дадатковыя фінансавыя сродкі для вайны з Расіяй або 
накіраваць гэты атрад на ўціхаміраванне Палестыны [6].

Акрамя таго, князь Чартарыйскі, якн бачыў рост папулярнасці 
Міцкевіча сярод эмігрантаў, пачаў закулісную барацьбу.

У адзін з вечароў Адам Міцкевіч адчуў недамаганне. Пачалася 
хвароба, якая па сваіх сімптомах нагадвала халеру. У тыя часы якіх- 
небудзь эфектыўных лекаў супраць халеры не існавала і гэта 
вызначыла вынік хваробы Адама.

26 лістапада Адам Міцкевіч памёр.
Якія таямніцы хавае дом, дзе памёр Адам Міцкевіч?
Сёння ў гэтым доме на Таііі Васіет 8к. №10 у еўрапейскім раёне 

Стамбула Веуо§1ц -  музей, які існуе ўжо болей 130 год і фінансуецца 
турэцкімі ўладамі [7]. У знак павагі да літаратурнага генія і 
грамадскага дзеяча, нашага земляка. У пакоі, дзе спынілася сэрца 
паэта -  зараз імправізаваная магіла. Тут знаходзілася яго цела некалькі 
дзён у чаканні карабля, які перавёз яго спачатку ў Парыж. Пазней цела 
было пахавана ў замку Вавель у Кракаве.

На другіх паверхах музея адлюстраваная творчасць Адама 
Міцкевіча, прычым на трох мовах -  польскай, турэцкай і англійская. 
Паэтычныя творы Адама тут размешчаны на маленькіх адрыўных 
календарах, лісткі з якога наведвальнікі могуць узяць з сабой.

Стамбульскі (канстанцінопальскі) этап жыцця Адама Міцкевіча 
вельмі кароткі — усяго тры месяцы. Тым не менын ён стаў паказчьпсам 
вялікага аўтарытэта гэтага чалавека як сярод эмігрантаў у Заходняй 
Еўропе, так і сярод дзяржаўных дзеячоў еўрапейскіх і бліжнеўсходніх 
дзяржаў. У яго жаданні ўдзельнічаць у стварэнні ваеннага атрада, які б 
магло ваяваць на ваенным тэатры руска-турэцкага канфлікта, 
праяўлялася жаданне бачыць сваю радзіму свабодная і незалежнай. 
Сваю роль мела і паходжанне Адама Міцкевіча -  ён лёгка мог 
дамаўляцца як з польскімі мігрантамі, так і з прадстаўнікамі яўрэйскіх 
арганізацый.

Стамбульскі (канстанцінопальскі) завяршаючы этап жыцця 
Адама Міцкевіча стаў падцвярджэннем многіх талентаў гэтага 
чалавека, якія ўзгадваюцца ў экспазіцыі стамбульскага Музея паэта.

Улічваючы пастаянную цікавасць да жыцця і творчасці нашага 
земляка, стамбульскі музей поэта можа і павінен стаць турыстскім 
аб’ектам, які будзе ўключацца ў маршруты турыстаў з Усходняй і 
Заходняй Еўрогты.

